
Isanova Feruza Tulqinovna 

07.00.00- TARIX FANLARI: 

Yuldashev Anvar Ergashevich – tarix fanlari doktori, 
siyosiy fanlar nomzodi, professor;  

Mavlanov Uktam Maxmasabirovich – tarix fanlari 

Saidov Sarvar Atabullo oʻgʻli – katta ilmiy xodim, 
Imom Termiziy xalqaro ilmiy-tadqiqot markazi, 
ilmiy tadqiqotlar boʻlimi. 

Azizov Sherzod Oʻktamovich – iqtisodiyot fanlari 

fanlari doktori, dotsent 

Xolov Aktam Xatamovich – iqtisodiyot fanlari 
boʻyicha falsafa doktori (PhD), dotsent; 

Shadiyeva Dildora Xamidovna – iqtisodiyot fanlari 
boʻyicha falsafa doktori (PhD), dotsent v.b,; 

09.00.00- FALSAFA FANLARI: 

Saidova Kamola Uskanbayevna – falsafa fanlari 

Turdiyev Bexruz Sobirovich – falsafa fanlari doktori 

(DSc), Professor. 

 

10.00.00- FILOLOGIYA FANLARI: 

doktori, professor; 

Baxronova Dilrabo Keldiyorovna –  filologiya fanlari 

xizmat koʻrsatgan yurist; 

Hamroqulov Bahodir Mamasharifovich – yuridik 

Zulfiqorov Sherzod Xurramovich – yuridik fanlar 

Xayitov Xushvaqt Saparbayevich – yuridik fanlar 
doktori, professor; 

Asadov Shavkat Gʻaybullayevich – yuridik fanlar 
doktori, dotsent; 

Ergashev Ikrom Abdurasulovich – yuridik fanlari 
doktori, professor; 

Utemuratov Maxmut Ajimuratovich – yuridik fanlar 
nomzodi, professor; 

Saydullayev Shaxzod Alixanovich – yuridik fanlar 
nomzodi, professor; 

Hakimov Komil Baxtiyarovich – yuridik fanlar 
doktori, dotsent; 

Yusupov Sardorbek Baxodirovich – yuridik fanlar 
doktori, professor; 

Amirov Zafar Aktamovich – yuridik fanlar doktori 
(PhD); 

nomzodi, dotsent; 

Babadjanov Atabek Davronbekovich – yuridik fanlar 
nomzodi, professor; 

Normatov Bekzod Akrom oʻgʻli — yuridik fanlar 
boʻyicha falsafa doktori; 

Rahmatov Elyor Jumaboyevich — yuridik fanlar 
nomzodi; 

 

13.00.00- PEDAGOGIKA FANLARI: 

Xashimova Dildarxon Urinboyevna – pedagogika 

Ibragimova Gulnora Xavazmatovna – pedagogika 

Zakirova Feruza Maxmudovna – pedagogika fanlari 
doktori; 

Kayumova Nasiba Ashurovna – pedagogika fanlari 
doktori, professor; 

Taylanova Shoxida Zayniyevna – pedagogika fanlari 

doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent; 

Ibraximov Sanjar Urunbayevich – pedagogika fanlari 
doktori; 

Javliyeva Shaxnoza Baxodirovna – pedagogika 
fanlari boʻyicha falsafa doktori (PhD); 

fanlari boʻyicha falsafa doktori (PhD). 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport boʻyicha mutaxassislarni qayta tayyorlash va 
malakasini oshirish instituti, psixologiya fanlari 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri; 

Atabayeva Nargis Batirovna – psixologiya fanlari 
doktori, dotsent; 

22.00.00- SOTSIOLOGIYA FANLARI: 

universiteti kafedra mudiri; 

doktori, professor, Oʻzbekiston milliy universiteti; 

23.00.00- SIYOSIY FANLAR 

doktori, falsafa fanlari doktori, professor, Toshkent 

Boʻtayev Usmonjon Xayrullayevich –siyosiy fanlar 
doktori, dotsent, Oʻzbekiston milliy universiteti 
kafedra mudiri. 

Article / Original Paper 

YOUTH WORK CULTURE AND ITS IMPACT ON SOCIETY DEVELOPMENT 

Kholmirzayeva Jumagul Khamdamovna 
Independent researcher at FarSU 

Abstract. The article studies the spiritual and economic factors in the formation and development of the labor 
culture of young people. Labor culture and youth activity are emphasized as interrelated social processes, and 
their significance in the development of society is studied. The fact that the activation of the human factor is an 
important factor in the development of economic culture is considered, as well as the attitude of young people to 
labor and their impact on their professional qualifications. The article analyzes new methods of human resource 
management in production, including management theories, and methods of material and moral stimulation in the 
upbringing of the labor culture of young people. 

Keywords: youth, work culture, economic factors, spiritual factors, human resources, attitude to work, 
professional qualifications, management, socio-economic development, motivation. 

YOSHLAR MEHNAT MADANIYATI VA UNING JAMIYAT RIVOJIGA TAʼSIRI 

Xolmirzayeva Jumagul Xamdamovna 
FarDU mustaqil izlanuvchisi 

Annotatsiya. Maqolada yoshlarning mehnat madaniyatini shakllantirish va rivojlantirishda maʼnaviy va iqtisodiy 
omillar oʻrganilgan. Mehnat madaniyati va yoshlar faolligi oʻzaro bogʻliq ijtimoiy jarayon sifatida taʼkidlanib, 
ularning jamiyat taraqqiyotidagi ahamiyati tadqiq etilgan. Iqtisodiy madaniyatni rivojlantirishda inson omilini 
faollashtirish muhim omil ekanligi, shuningdek, yoshlarning mehnatga munosabati va ularning kasbiy malakasiga 
taʼsiri koʻrib chiqilgan. Maqolada ishlab chiqarishda inson resurslarini boshqarishning yangi usullari, shu jumladan 
menejment nazariyalari, hamda yoshlarning mehnat madaniyatini tarbiyalashda moddiy va maʼnaviy 
ragʻbatlantirish usullari tahlil qilingan. 

Kalit soʻzlar: yoshlar, mehnat madaniyati, iqtisodiy omillar, maʼnaviy omillar, inson resurslari, mehnatga 

munosabat, kasbiy malaka, menejment, ijtimoiy-iqtisodiy rivojlanish, ragʻbatlantirish. 

DOI: https://doi.org/10.47390/SPR1342V5I11Y2025N26  

Kirish. Yoshlarni tarbiyalashda, xususan uning mehnat madaniyatini shakllantirishda 

maʼnaviy tarbiyadan oqilona foydalanish, bugina emas, uning tarkibini tashkil etgan iqtisodiy 

bilim va koʻnikmalarga asoslanib yashashga oʻrgatish eng muhim omil hisoblanadi. Bizning 

strategik maqsadimiz kuchli fuqarolik jamiyatini barpo etish ekan, tabiiyki, bu demokratik 

qadriyatlar sohibi boʻlgan insonni mehnat madaniyatini shakllantirish bilan bevosita 

bogʻlangandir, binobarin, bu narsa yangi shaxsni tarbiyalash, unda demokratik koʻnikma va 

malakalarni qaror toptirishni nazarda tutadi [1, 3]. Bu jarayonda shaxsiy manfaatdorlik bilan 

ijtimoiy manfaatdorlikka, shaxsiy qadriyatlar bilan jamiyat qadriyatlariga nisbatan maʼrifiy 

munosabatni shakllantirish muhim rol oʻynaydi. Inson omiliga bevosita amal qiladigan 

fuqarolik jamiyatida shaxsiy va ijtimoiy manfaatdorlikning oʻzaro uygʻunlashuvi oʻzlikning 

fuqarolik bilan uzviy aloqadorligi negizida yuz beradi. Bunda “... chinakam insoniy fazilatlarga 

ega boʻlgan yoki ega boʻlishga intilgan odam demokratiya neʼmatlarining oddiy isteʼmolchisi 

https://doi.org/10.47390/SPR1342V5I11Y2025N26

emas, balki ularni faol yaratuvchisi va himoyachisiga aylanadi” [2, 34]. Modomiki, shunday 

ekan, madaniyat nafaqat qadriyatlarning mexanik yigʻindisi, balki ularni yaratish, taqsimlash, 

oʻzlashtirish, ayirboshlash, avloddan avlodga yetkazish, himoyalash jarayonlarining barchasini 

yaxlit holda oʻziga gavdalantiradi, unga muayyanlik va barqarorlik baxsh etadigan omil esa 

inson faoliyatidir. Bu xususiyat biz soʻz yuritayotgan iqtisodiy madaniyatga ham toʻla 

taalluqlidir. 

Metodlar. Tadqiqotda analiz va sintez yaʼni mavzuni detallariga ajratish va umumiy 

xulosa chiqarish, qiyosiy yondashuv yaʼni turli holatlar yoki tushunchalarni taqqoslash, kontent 

tahlili yaʼni maʼlumotlarning mazmunini oʻrganish, induksiya — aniq faktlardan umumiy 

qoidalarga oʻtish, deduksiya - umumiy qoidalardan aniq holatlarga yondashish singari ilmiy 

bilish usullaridan foydalanilgan. 

Natijalar. Mehnat madaniyati va yoshlar faolligini oshirish jarayonida inson mohiyatiga 

xos eng muhim xususiyatlar, chunonchi, undagi jismoniy va ruhiy tomonlarning birligi, tafakkur 

va harakat oʻrtasida bevosita aloqadorlik, tabiiy va ijtimoiy jihatlarning yaxlitligi, inson 

ehtiyojlarining cheksizligi va ularni qondirishning cheklanganligi yuzaga chiqadi. Ayni vaqtda 

mehnat madaniyati va yoshlar faolligini oshirish bilan bevosita bogʻliqdir, aniqrogʻi, iqtisodiy 

madaniyatni rivojlantirish inson omilini, aksincha, inson omilini faollashtirish iqtisodiy 

madaniyatni rivojlantirishga katta turtki beradi.  

Bu fikrni aniqroq falsafiy mushohada qilish uchun inson faoliyatining uch sohasi — 

ishlab chiqarishni boshqarish, moddiy neʼmatlar ishlab chiqarish va, nihoyat, isteʼmol 

jarayonlari bilan tanishish maqsadga muvofiqdir. 

Tahlil etishga kirishishdan ilgari bu sohalarda oldin inson omilini faollashtirish 

tushunchasining mazmunini aniqlab olish zarur, deb hisoblaymiz. Maʼlumki, xom ashyo, 

texnika, texnologiya va ishlab chiqarish uchun zaruriy vositalarni izlab topish, joy-joyiga 

qoʻyish, ishga solish, shuningdek, isteʼmolchilarning mahsulotlarni isteʼmol qilishdan qoniqishi 

yoki qoniqmasligi jarayoni oʻta murakkabdir. Inson omilini faollashtirishning asl mohiyati va 

mazmunini odamlarning oʻzaro aloqalari, aniqrogʻi, ularning mehnatga munosabatlari, ishni 

toʻgʻri tashkil etishlari, mahsulotlar sifatini ongli baholab oʻzlashtirishdagi tashabbus, fidoyilik 

koʻrsatgichlari tashkil etadi. Shunday qilib, iqtisodiy madaniyatni rivojlantirish uchun kurash 

biri-biri bilan uzviy bogʻlangan murakkab jarayonlarning yaxlit birligini taqozo etadi.  

Mehnat munosabatlarini boshqarish jarayonida esa inson omilini faollashtirish 

tashkilotchilik usullarini takomillashtirish, bilim-saviyani oshirish, ishlab chiqarishni 

yuksaltirishga qobiliyatni qaratish bilan uzviy bogʻlangandir. Yuksak iqtisodiy madaniyatga 

ega, ishlab chiqarishni boshqarishning nazariy va amaliy jihatlarini chuqur egallagan 

tashkilotchilarni shakllantirish hozirgi paytda respublikamiz iqtisodiy taraqqiyotining muhim 

subyektiv omilidir.  

Jamiyatning yangi taraqqiyot bosqichida yoshlarning mehnat madaniyatini 

rivojlantirishga davlatning oʻzi boshchilik va homiylik qilmoqda. Bu narsa maʼrifatli bozor 

madaniyatini tarkib toptirish bilan bogʻliq holda amalga oshirilmoqda. Mehnat madaniyati va 

yoshlar faolligini oshirish, uning ijodiy imkoniyatlari namoyon boʻlishiga olib keladigan zaruriy 

shart-sharoitlar yuzaga keldi, iqtisodiy madaniyatning asosiy omili sifatida xoʻjalik yuritishni 

erkinlashtirish qonuniy asosga ega boʻldi, natijada iqtisodiy faoliyat, tadbirkorlik hamda 

mehnatning ijodiyligini taʼminlashga yoʻnaltirilgan nafaqat subyektiv, balki obyektiv shart-

sharoitlar yaratildi.  

Jamiyatning mehnat madaniyati oqibati natijasi alohida shaxslar mehnat madaniyati 

darajasini oʻzida aks ettiradi. Shu maʼnoda shaxsning mehnat madaniyati iqtisodiy bilimlarni 

oʻzlashtirishda, iqtisodiy va kasbiy malakalarni egallash hamda ularni amaliyotda, yashash 

tarzida, kundalik turmushni tashkil etishda, oilaviy munosabatlarni qaror toptirishda 

gavdalanadigan faol mehnatni, mehnat madaniyati bilan iqtisodiy salohiyatning uzviy birligida 

koʻzga tashlanadi. 

Jamiyat ijtimoiy rivoji toʻgʻrisida notoʻgʻri tasavvurga ega boʻlish, yuzaga kelgan 

muammolarga subyektiv baho berish, ayniqsa, mehnat munosabatlarida subyektiv qarashlar 

ustuvorligiga oʻrin berish ijtimoiy munosabatlarning maʼnaviy-axloqiy meʼyorlari va 

mezonlariga putur yetkazadi. Buning natijasida ijtimoiy xavfsizlik holatlarining yuzaga kelishi 

uchun zamin yaratiladi, oqibatda paydo boʻlgan ijtimoiy beqarorlik jamiyat va shaxs hayotiga 

salbiy taʼsir koʻrsatadi. Inson omilining subyektiv jihatlariga ortiqcha baho berish, ijtimoiy 

jarayonlarning qonuniyatli, obyektiv kechishini eʼtiborga olmaslik nafaqat shaxs, balki jamiyat 

ijtimoiy, umuman maʼnaviy, siyosiy madaniyati sohasida murakkabliklarni keltirib chiqaradi.  

Bunday holatlar hamon yoshlarda mehnat madaniyatini shakllantirish masalasi 

yetakchi ijtimoiy muammo sifatida qolayotganini tasdiqlaydi. Ammo yosh mutaxassisning kasb 

faolligini yuksalishiga sabab boʻladigan mehnat madaniyatining ayrim unsurlari borasida ijobiy 

tomonga oʻzgarish yuz berayotganligi ham sir emas. Aholi oʻrtasida oʻtkazilgan sotsiologik 

tadqiqotlarning natijalariga eʼtibor bersak, inson omilining subyektiv va obyektiv jihatlarini 

tushunishda ijobiy siljishlar yuz berayotganligiga ishonch hosil qilamiz. Bu holat biz 

tomonimizdan Fargʻona viloyati oliy muassasalarida oʻtkazilgan konkret-sotsiologik 

tadqiqotlar natijalarida ham koʻzga tashlanadi, Natijalar orqali inson omilini faollashtirishda 

obyektiv va subyektiv maʼnaviy omillarga tegishlicha baho berish imkoniyati mavjud. 

Soʻrovnoma maʼlumotlari jamiyatda yangicha mehnat madaniyatini shakllantirish va 

rivojlantirish yuzasidan qator tizimli ishlar amalga oshirilishi zarurligini nazarda tutadi. Toʻgʻri 

koʻplab sohalarda oldinga ijobiy oʻzgarishni uchratishimiz mumkin, ammo javoblardan 

jamiyatda bozor iqtisodiyotining xolisona taʼsiri ostida insonlarda, eng avvalo, yoshlarda oʻz 

istak va qiziqishlaridan kelib chiqqan evrilishlarni koʻrmoqdamiz. Keltirilgan maʼlumotlardan 

maʼlum boʻlmoqdaki, yoshlar orasida mehnatga ijobiy munosabat shakllanishi davom etmoqda. 

Ular mehnat madaniyatini yaxshi oʻzlashtirish va amalga joriy etish sogʻlom turmush va 

iqtisodiy manfaatdorlik omili ekanligini yaxshi tushunishadi. 

Munozaralar. Rivojlangan mamlakatlarda qoʻlga kiritilgan izlanishlarni ijodiy oʻrganish 

ahamiyatlidir. XIX asrning ikkinchi yarmida ogʻir tanglikka uchray boshlagan kapitalistik ishlab 

chiqarish tizimini har qanday yoʻl bilan saqlab qolish zaruriyati tugʻildi. Holbuki, bu tanglik 

koʻproq foyda olishga urinishning natijasi boʻlib, ishchilar oʻrtasida norozilikni keskin oshirib 

yuborgan edi. Bu ijtimoiy tanglikdan chiqish uchun turli-tuman darajadagi chora-tadbirlar 

qatorida ilmiy izlanishlar ham amalga oshirildi. Asosiy eʼtibor ishlab chiqarishni boshqarishni 

mutlaqo yangicha tashkil etishga qaratildi, uning samaradorligini oshirish sohasida, 

shuningdek moddiy boylik sohiblari bilan ularni yaratuvchilar oʻrtasida yuzaga kelgan 

ziddiyatlarni bartaraf etishda boshqarishning yangicha tizimiga oʻtish uchun zaruriyat tugʻildi. 

Oqibat-natijada XX asr boshlarida uning yangi ilm — menejmentlik paydo boʻldi va shakllandi.  

Menejment asoslarini puxta egallagan professional yollanma boshqaruvchilar turli-

tuman nazariyalarni amalda sinab koʻrdilar, insoniy munosabatlar nazariyasi ular orasida 

ijobiy samara berganligi maʼlum [5, 166]. Bu nazariya asoschilari ishlab chiqarishda band 

boʻlgan odamlar, ularning kasb malakalari, tajribalari, ehtiyojlari, shaxsiy sifatlariga, ishlab 

chiqarish tizimida har bir insonning tutgan oʻrni va mavqeyini koʻtarishga alohida eʼtibor 

berdilar. 

Shuning uchun ham, insoniy munosabatlar nazariyasi ishlab chiqarishni yuksaltirishda, 

rentabellik va foydani koʻtarish boʻyicha raqamli texnologiya, xom ashyo va moliyaviy resurslar 

zarurligini kun tartibiga qoʻydi. Ikkinchi tomondan, barcha resurslar muhayyo boʻlishiga 

qaramasdan, ishlab chiqarishda band aniq individlarning faolligi yetishmasa, ularning bilim, 

tajriba va mahoratlari ishga solinmasa, samaradorlik ham, rentabellik ham, foyda ham nasiya 

boʻlib qoladi. Insoniy munosabatlar nazariyasidan oʻrin olgan menejmentlik bu masalani ijobiy 

hal etishga yoʻnaltirildi [6, 12]. 

Iqtisodchi olimlar M. Sharifxoʻjaev, Y. Abdullaevlarning yozishicha, ilmiy menejmentning 

ilk namoyandasi paygʻambarimiz paygʻambarimiz Muhammad (s.a.v) boʻlib, VI-VII asrlardayoq 

boshqaruvning diniy taʼlimotga asoslangan nazariy tamoyillarni yaratgan. Oʻsha davrda 

ijtimoiy-siyosiy, iqtisodiy muvofiqlashtirishga intilishlar orqali boshqarish sanʼatini egallashga 

xizmat qiladigan taʼlimotlar tizimi vujudga kelgan (qurʼoni Karim, Hadislar va h.k). XIV-XVI 

asrlarda Amir Temur, Ulugʻbek, A.Navoiy, Bobur kabi buyuk shaxslar tomonidan kuchli davlatni 

barpo etish, fazilatiga muvofiq rahbar shaxslarni tanlash, tayinlash, boshqarishda muzokaralar 

olib borish, adolatli boshqarishning sir-sinoatlari, odillik, tadbirkorlik, mohirlik, isteʼdod, 

maʼrifat tamoyillari ishlab chiqiladi va ulardan jamiyat iqtisodiy madaniyatini belgilashda keng 

qoʻllaniladi [6, 16]. “Temur tuzuklari” (Amir Temur), “Vaqfiya”, “Ixlosiya”, “Saddi Iskandariy”, 

“Mahbubul qulub” (A.Navoiy), “Boburnoma” singari asarlarda insonning mehnat madaniyatiga 

oid gʻoyalar yanada rivojlantiriladi.   

Bu meros mehnat madaniyatini shakllantirish va rivojlantirishda, respublikamizning 

bozor munosabatlariga dadil oʻtishida muhim maʼnaviy omil rolini oʻtamoqda. Yoshlarda 

mehnat madaniyatini shakllantirishning asosiy omillari nimalardan iborat? Uzoq vaqtlardan 

buyon davom etib kelgan anʼanaga koʻra, buning asosiy omili moddiy manfaatdorlik 

hisoblanadi. Jamiyatning yangi rivojlanish davrida shu narsa maʼlum boʻldiki, hamma narsa 

faqat katta pulga bogʻliq emas ekan. Yoshlar faolligini oshirishda moddiy manfaatdorlikdan 

boshqa, yana bir qator omillar bor. Umuman yoshlar faoliyatini faollashtiradigan asosiy omil 

mehnat madaniyati bilan bogʻliq boʻlib, bu omil har qayerda har xil namoyon boʻladi. 

Yosh ishchi-xodimlarni faollashtirish uchun koʻrilgan bu chora-tadbirlar iqtisodiy 

ragʻbatlantirish omillari emas, balki insoniy munosabatlar bilan bogʻliq maʼnaviy omillardir. 

Mehnat madaniyatini rivojlantirish bilan bogʻliq yana bir qator omillar taklif etiladi. Jumladan, 

qadr-qimmatni baland tutishga boʻlgan ehtiyojlar: yosh ishchi-xodimlarga ancha salmoqdor va 

mazmundor ishlarni taklif etish; bajargan ishlarning natijalari bilan tanishtirib turish; bajargan 

ishlari uchun ragʻbatlantirib turish; rejalashtirish va qarorlar qabul qilish jarayoniga ularni jalb 

etish; haq-huquqlarini biron bir yoʻl bilan cheklamaslik; yuqoriroq lavozimlarga koʻtara borish; 

malakasini oshirish uchun imkoniyatlar yaratish va hokazo. Mehnat madaniyati bu nafaqat 

madaniyatlilik, balki, ayni paytda, iqtisodiy farovonlik belgisi hamdir.  

Xulosa. Xulosa oʻrnida aytish joizki, inson omili va shaxs mehnat madaniyati tarkib 

topishi haqida fikr yuritilganda, psixologik xususiyatlarni tiplarga boʻlinishi masalasini 

eʼtibordan soqit qilib boʻlmaydi. Har bir odamning nafaqat umum, balki mehnat madaniyatiga 

psixologik omillar oʻz taʼsirini oʻtkazib turadi. Shuning uchun mehnat psixologiyasi degan 

tushuncha ishlatiladiki, uning botiniy qismi sifatida oʻziga ishonch, mustaqillik, beqarorlik, 

izzattalablik, mansabparastlik, xushmuomalalik, yangilikka intiluvchanlik, ehtiyotkorlik, 

tajovuzkorlik, sabr-qanoatlilik, muvaffaqiyatga intilishlik, tartib-qoidani xush koʻrishlik, 

moslashuvchanlik, qaysarlik kabi jihatlarni sanab oʻtish mumkin. Xullas, mehnat madaniyati 

eʼtiqod darajasidagi ijtimoiy tafakkur asosida jamiyatda va shaxslararo muayyan ijtimoiy 

munosabatlar tizimiga kirish, moddiy neʼmatlar ishlab chiqarish, ularni taqsimlash, isteʼmol 

qilish jarayonida yuksak maʼnaviy tamoyillarga suyanib faoliyat koʻrsatishdan iboratdir. 

